
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՏՐԱՄԱԴՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
[bookmark: _Hlk177468670]Հայաստանի ծանրամարտի ֆեդերացիա հասարակական կազմակերպությունը  գրությամբ դիմել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտե՝ քաղաք Երևան, Իսահակյան փողոց 28 շենք, 3 շինություն հասցեում գտնվող շենքի 2-րդ հարկից 40-50 քառ․մետր մակերեսով տարածք անհատույց օգտագործման իրավունքով տրամադրելու խնդրանքով՝ ներկայացնելով նաև ՀՀ կառավարության 21.04.2023թ. N 595-Ն որոշմամբ հաստատված կարգի N 3 հավելվածի պահանջներին համապատասխան եռամյա ծրագիր, ինչպես նաև ծրագրի վերաբերյալ ոլորտը համակարգող մարմնի՝ ՀՀ կրթության, գիտության, մշակույթի և սպորտի նախարարության կողմից տրամադրված դրական դիրքորոշումը։
[bookmark: _Hlk195011648][bookmark: _Hlk177470250]Հիմք ընդունելով վերոգրյալը, ինչպես նաև հաշվի առնելով, որ ՀՀ ՏԿԵՆ պետական գույքի կառավարման կոմիտեի տնօրինության քաղաք Երևան, Իսահակյան փողոց 28 շենք, 3 շինություն հասցեում գտնվող շենքի 2-րդ հարկից 46,6 քառ․մետր մակերեսով տարածքը ներկա պահին չի օգտագործվում որևէ իրավաբանական կամ ֆիզիկական անձանց կողմից, Կոմիտեի կողմից մշակվել է «Անհատույց օգտագործման իրավունքով տարածք տրամադրելու մասին» ՀՀ կառավարության որոշման նախագիծը, որով առաջարկվում է քաղաք Երևան, Իսահակյան փողոց 28 շենք, 3 շինություն հասցեում գտնվող շենքի 2-րդ հարկից 46,6 քառ․մետր մակերեսով տարածքը 3 տարի ժամկետով անհատույց օգտագործման իրավունքով տրամադրել Հայաստանի ծանրամարտի ֆեդերացիա հասարակական կազմակերպությանը՝ իր կողմից ներկայացված ծրագրով նախատեսված աշխատանքների իրականացման համար:
«Անհատույց օգտագործման իրավունքով տարածք տրամադրելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
[bookmark: _GoBack]«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. Ծրագրի 4.8 կետով սահմանված սպորտի զարգացմանն ուղղված դրույթներից․ մասնավորապես՝ Կառավարությունը խթանելու է Հայաստանի Հանրապետությունում ֆիզիկական կուլտուրայի և սպորտի զարգացումը՝ կարևորելով բնակչության շրջանում առողջ ապրելակերպի և ակտիվ հանգստի արմատավորումը, ֆիզիկական կուլտուրայի և սպորտի միջոցով բնակչության առողջության ամրապնդումը, երկարակեցությունը, հայրենիքի պաշտպանությանը պատրաստ սերունդների դաստիարակումը: Մշակվելու են ակումբային սպորտի ներդրմանը և զարգացմանը միտված համալիր քայլեր, ֆիզիկական կուլտուրայի և սպորտի ոլորտում գործունեություն ծավալող ֆեդերացիաների, մարզական ակումբների և մարզական հասարակական այլ կազմակերպությունների գործունեության մշտադիտարկման և գնահատման չափանիշներ։ Ինչպես նաև 6.7 կետով սահմանված Պետական գույքի արդյունավետ կառավարման դրույթներից։

